
B  2271

Suppliment tal-Gazzetta tal-Gvern ta’ Malta Nru. 20,472, 28 ta’ Awwissu, 2020
Taqsima  B

____________________________________________________________________

A.L. 357 tal-2020

ATT  DWAR  L-EDUKAZZJONI
(KAP. 327)

Ir-Regolamenti tal-2020 biex jemendew  ir-Regolamenti Ġenerali għar-
Rikonoxximenti Universitarji ta’ wara l-Ewwel Grad 

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2020 biex
jemendaw ir-Regolamenti Ġenerali għar-Rikonoxximenti Universitarji ta’ wara 
l-Ewwel Grad u għandhom jinqraw u jinftiehmu bħala ħaġa waħda mar-Regolamenti 
Ġenerali għar-Rikonoxximenti Universitarji ta’ wara l-Ewwel Grad tal-2008, 
ippubblikati bħala Avviż Legali 120 tal-2008, li minn hawn ’il  quddiem jissejħu “ir-
regolamenti prinċipali”.

L-Applikabilità

2. Dawn ir-regolamenti għandhom japplikaw mid-29 ta’ Lulju, 2020 ’il
quddiem.

L-Emenda għar-regolament 7 tar-regolamenti prinċipali

	3. Minflok il-paragrafu (3) tar-regolament 7 tar-regolamenti prinċipali għandu
jidħol dan li ġej:

“(3) (a) Il-korsijiet kollha għal Master prinċipalment mgħallem  għandhom 
jipprovdu li l-istudenti jingħataw Diploma ta’ wara l-Ewwel Grad wara t-tmiem 
b’suċċess ta’ taqsimiet studju mgħallma li għalihom hemm assenjati 60 krettu jekk 
l-istudenti jew jagħżlu li ma jkomplux il-Kors, jew wara li komplew, ma jtemmux  
il-Kors b’suċċess.

(b) L-ordinamenti jistgħu wkoll jipprovdu li l-istudenti jingħataw 
Ċertifikat ta’ wara l-Ewwel Grad wara t-tmiem b’suċċess ta’ sett preskritt ta’ taqsimiet 
studju li jammonta għal 30 krettu, sakemm li r-riżultati tat-tagħlim miksub permezz 
ta’ dawn it-taqsimiet studju jikkonferma li l-istudent jistħoqqlu l-għoti ta’ din il-
kwalifika.”


